
Tulasimahatmya Stotram

துளஸீமாஹாத்ம்யஸ்தோத்ரம்

வாண்யுவாச ।
துளஸீ ரோபிதா யேந க்³ரு’ஹஸ்தே²ந மஹாப²லா ।
க்³ரு’ஹே தஸ்ய ந தா³ரித்³ர்யம் ஜாயதே நாத்ர ஸம்ஶய:॥ 1॥
துலஸ்யா த³ர்ஶநாதே³வ பாபராஶிர்நிவர்ததே ।
ஶ்ரியேऽம்ரு’தகணோத்பந்நா துளஸீ ஹரிவல்லபா⁴ ॥ 2॥
பிப³ந்த்யா ருசிரம் பாநம் ப்ராணிநாம் பாபஹாரிணீ ।
யஸ்யா ரூபே வஸேல்லக்ஷ்மீ:ஸ்கந்தே⁴ ஸாக³ரஸம்ப⁴வா ॥ 3॥
பத்ரேஷு ஸததம் ஶ்ரீஶ்ச ஶாகா²ஸு கமலா ஸ்வயம் ।
இந்தி³ரா புஷ்பகா³ நித்யம் ப²லே க்ஷீராப்³தி⁴ஸம்ப⁴வா ॥ 4॥
துளஸீ ஶுஷ்ககாஷ்டே²ஷு யா ரூபா விஶ்வவ்யாபிநீ ।
மஜ்ஜாயாம் பத்³மவாஸா ச த்வசாஸு ச ஹரிப்ரியா ॥ 5॥
ஸர்வரூபா ச ஸர்வேஶா பரமாநந்த³தா³யிநீ ।
துளஸீப்ராஶகோ மர்த்யோ யமலோகம் ந க³ச்ச²தி ॥ 6॥
ஶிரஸ்தா² துளஸீ யஸ்ய ந யாம்யைரநுபூ⁴யதே ।
முக²ஸ்தா² துளஸீ யஸ்ய நிர்வாணபத³தா³யிநீ ॥ 7॥
ஹஸ்தஸ்தா²துளஸீயஸ்ய ஸ தாபத்ரயவர்ஜித: ।
துளஸீ ஹ்ரு’த³யஸ்தா² ச ப்ராணிநாம் ஸர்வகாமதா³॥ 8॥
ஸ்கந்த⁴ஸ்தா² துளஸீ யஸ்ய ஸ பாபைர்ந ச லிப்யதே ।
கண்ட²கா³ துளஸீ யஸ்ய ஜீவந்முக்த:ஸதா³ஹிஸ:॥ 9॥
துளஸீஸம்ப⁴வம் பத்ரம் ஸதா³ வஹதி யோ நர: ।
மநஸா சிந்திதாம் ஸித்³தி⁴ம் ஸம்ப்ராப்நோதி ந ஸம்ஶய:॥ 10॥
துளஸீம் ஸர்வகாயார்த²ஸாதி⁴நீம் து³ஷ்டவாரிணீம் ।
யோ நர: ப்ரத்யஹம் ஸிஞ்சேந்ந ஸ யாதி யமாலயம் ॥ 11॥

சாதுர்மாஸ்யே விஶேஷேண வந்தி³தாபி விமுக்திதா³ ।
நாராயணம் ஜலக³தம் ஜ்ஞாத்வா வ்ரு’க்ஷக³தம் ததா²॥ 12॥
ப்ராணிநாம் க்ரு’பயா லக்ஷ்மீஸ்துளஸீவ்ரு’க்ஷமாஶ்ரிதா ।
சாதுர்மாஸ்யே ஸமாயாதே துளஸீ ஸேவிதா யதி³॥ 13॥
தேஷாம் பாபஸஹஸ்ராணி யாந்தி நித்யம் ஸஹஸ்ரதா⁴ ।
கோ³விந்த³ஸ்மரணம் நித்யம் துளஸீவநஸேவநம் ॥ 14॥
துளஸீஸேசநம் து³க்³தை⁴ஶ்சாதுர்மாஸ்யேऽதிது³ர்லப⁴ம் ।
துளஸீம் வர்த்³த⁴யேத்³யஸ்து மாநவோ யதி³ ஶ்ரத்³த⁴யா ॥ 15॥
ஆலவாலாம்பு³தா³நைஶ்ச பாவிதம் ஸகலம் குலம் ।
யதா²ஶ்ரீஸ்துளஸீஸம்ஸ்தா² நித்யமேவ ஹி வர்த்³த⁴தே ॥ 16॥
ததா² ததா² க்³ரு’ஹஸ்த²ஸ்ய காமவ்ரு’த்³தி: ⁴ ப்ரஜாயதே ।
ப்³ரஹ்மசாரீ க்³ரு’ஹஸ்த²ஶ்ச வாநப்ரஸ்தோ² யதிஸ்ததா²॥ 17॥
ததா² ப்ரக்ரு’தய:ஸர்வாஸ்துளஸீஸேவநே ரதா: ।
ஶ்ரத்³த⁴யா யதி³ ஜாயந்தே ந தாஸாம் து:³க²தோ³ஹரி:॥ 18॥
ஏகோ ஹரி:ஸகலவ்ரு’க்ஷக³தோ விபா⁴தி நாநாரஸைஸ்து பரிபா⁴விதமூர்திரேவ ।
வ்ரு’க்ஷாதி⁴வாஸமக³மத்கமலா ச தே³வீ து:³கா²தி³நாஶநகரீ ஸததம்ஸ்ம்ரு’தாऽபி॥
19॥
இதிஶ்ரீஸ்கந்த³புராணே நாக³ரக²ண்டே³ஸப்தசத்வாரிம்ஶாதி⁴கத்³விஶததமாத்⁴யாயாந்தர்க³தம்

துளஸீமஹிமாஸ்தோத்ரம் ஸமாப்தம் ।
ஸ்கந்த³புராண । நாக³ரக²ண்ட³ । அத்⁴யாய 249/1-19॥

